
UKA13-imit atuutilersumik uranimik aamma aatsitassanik ginngornilinnik piiaasar-
nermik attueqqusinngilluinnarnerup atorunnaarsinnissaannik Inatsisartut akuersis-
suteqgarnissaannik Inatsisartut aalajangiussinissaannut siunnersuut.
(Inuussutissarsiornermut, Aatsitassanullu Naalakkersuisoq)

Aappassaaneernegarnera.

Ogaluuserisassami immikkoortoq 106-mut Siumumi imatut ogaaseqaategarpugut.
Inuiagatigiit nukittuut tassaapput inuiaat pigisaminnik nukittoqutillit pisuussutiminnik ilu-
aquteqgartut, tamanna Siumumi anguniakatsinni gitiuvog. taamaattumik pisuussutitsinnik
uumassusilinnik aatsitassanillu iluaqutegarnissarput suleriagginnissatsinni gitiupput.

Siumup pimooruppaa nunatsinni innuttaasut atugarisaasa pitsangorsarnissaat qitiutillugu
siumut ingerlagginnissaq, pinngortitaq mianeralugu peqgissuseq pilliutiginagu aningaa-
sarsiornikkut nunatta aatsitassat periarfissiissutai atorlugit.

Aatsitassarsiorniartunut inatsisegaratta qulakkeerisussamik aatsitassarsiorniarlutik qin-
nuteqaateqgartunut ersarissunik sakkortuunillu piumasaqaateqarfiusumik.

Nunatta ineriartortinnissaa ganoq sunillu aningaasassagartikkipput Siumut nalorninngilag.
Nalungilarput naalagaaffiup tapiissutai kisiisa isumalluutigalugit aningaasassagarfigisavut
naalagaaffinngoriartornitsinni agqutissiuussinnaanatigu namminersornerup egqunnegarne-
ratigut akisussaaffiit naalagaaffimmiit suli tigunngisavut arlaliupput aamma taakku akeqar-
put, nunatsinni aaqqgissuusseqgqinnerit annertuut aningaasatigullu annertuunik pisussaaffi-
liisut siunitsinni utaqqgivaatigut.

Taamaatumik kaasimaaginnarluta uninngaannarusungilagut eqgarsarluta ganortoruna una
ima ilili, aamma avatangiiserput peqqgissuserlu pilliutiginagit aatsitassanik isumalluutitsinnik
atuisinnaalluta qularinngilarput, nunarsuatsinni isumagatigiissutaasut ataqqillugit, periarfis-
sallu atorluarlugit suliffissatigut aningaasarsiornikkullu iluaqutigisinnaasavut ersarissumik
isummernitsigut agqutissiuutissagivut Siumumi isumagarpugut.

Pinngortitaq najugarput inunnut uumasunulluuniit ulorianartungorlugu pinngortitaasimas-
sasog Siumumi upperinngilarput, pinngortitallu tunniussinnaasai ulorianartunngorlugit
atornegarsinnaalersarput aatsaat inunnit taamatut atorneqgarsinnasunngortinneqaraanga-
mik.



Siumumi isumagarpugut pinngortitap tunissutaanik atuinerput ganoq pitsaanerusumik inu-
inullu iluagutaasumik aaggissuussiviginiarneripput apeqqutaaginnartoq. Nunatsinni aaqqis-
suusseqginnerit aningaasassagartinniarlugit ukiuni aggersuni ilungersuullugit kinguar-
sarnagillu sulissutigiumavagut. Pisuussutinut uumaatsunut akisussaaffik siullertut nammi-
nersornermut 21. juni 2009 angernitsigut nunatta periarfissinneratigut sulissutigineqarmat
nuannaagaluta tigusimavarput.

Anguniarutsigu nunatta pisuussutai suugaluartulluunniit iluaqutigalugit nunarput piorsas-
sallugu taava qulakkeerniassavarput ganoq iliorutta pisuussutitta taakku atornerlunneqar-
sinnaanerat pinngitsoortissinnaanerlutigu.

Mingutsitsineq uloriageqigutsigu pisuussutitta nunanit sakkussiornermik nunarsuarmilu
isumagqatigiissutinik malinnikkumanngitsut sulegatiginavianngikkivut Siumumi aalajangi-
usimavarput, aamma uloriagigutsigu ginngornernik ulorianartunik peqqgissuserput akornu-
sernegarsinnaasoq, taamaattumik aalajangersagaliorpugut tamatumunnga pinngitsoortitsi-
sinnaasumik akisussaaffik allanut aperiartorata nammineq tigummigatsigu.

Siumumi tamanna qularingilarput nunanut allanut sillimaniarnermullu tungatillungu Dan-
marki suleqatigissagipput ganittumik akisussaassuseqartumik aamma uatsitullu naalagaaf-
fik Uran pillugu malitassagarmat nunarsuarmi isumagatigiissutaasut aqqutigalugit.

Ajornartorsiummi sunaluuniit gaangernegarsinnaanngisaannarpoq isiginngitsuusaarnera-
tigut tikinnaveersaarneratigullu taamaattumik Siumumi aalajangiusimavarput nalornissuti-
ginagulu aatsitassat suugaluartut Uran-itallit piiarnegangilluinnarnissaanik atorunnaarsit-
sinissaq taaseqataaffigissallugu.

Ogartogartarpoq inuuneq ulorianartunik ulikkaartoq - uagut inuttut suliassaraarput uloria-
nartunut suugaluartunulluuniit ingalassimaniassalluta sapingisatsinnillu upalungaarsimani-
assalluta, aamma naalakkersuinikkut nunatsinni suliassaraarput aningaasarsiorusukkalu-
aruttaluunniit upalungaarsimallutalu mingutsitsinerit pinngortitami atuinitsinni minnerpaaf-
fimminiitinnissaat peqgissusermullu akornusiinnginnissaq akisussaaqataaffigigatsigu sulis-
sutigiuaannartariagarlugulu. Kinguaatta kinguaassaasalu peqgillutik atugarissaarlutik pin-
ngortitamik uumasuinillu nunatsinni atuillutillu periarfissaqartuarnissaannut qulakkeerin-
neqataasussaavugut.

Nunatta pisuussutai ilagarpata ilaminnit mianersuunnerullugit iluaqutiginiarnegarsinnaa-
sunik, taava aamma taakku pisuussutinik allanit mianersuunnerullugit iluaqutiginiartari-
agarivut Siumumi isumagarpugut tamannalu ilumoorullugu aalajangiusimavarput. Taa-
maattumik aatsitassanik suugaluartunik Uran-italinnik attueqqusinngilluinnarnerup atorun-
naarsinnissaanut nalorninata taasegataassaagut.

Siumumit nalunngilarput taamatut aalajangernerput akisussaaffimmik annertuumik nassa-
tagartussaasoq, tamannalu Siumumit piareersimaffigaarput. Suliassaq angisooq pissanga-
nartorlu inuiagatigiinnut allannguisussamik nassatagartussaavoq inuutissarsiornikkut anin-
gaasarsiornikkullu periarfissamik ammaassisussaqg.



Naalakkersuisunut sakkortuumik ogariartuutigissavarput nunatsinni alloriarnissani tulluttuni
aatsitassarsiornerup iluani pingaarutegarluinnartuni innuttaasunik pegataatitsinissaq, ta-
massuma niuerutiginissaaluunniit Siumumiit akuersaarnavianngilarput.

Taamaattumik Naalakkersuisut suliassamillu kivitsisussat tamaasa sulilluarnissaannik kis-
saappavut piumasarissallugulu Inatsisartut malinnaatinnegarnissaat taamatullu innuttaa-
sunut paasisitsiniaaneq sukumiisoq ingerlaavartumik piumaartog.



